                                                    ՏԵՂԵԿԱՆՔ 
«ԿՈՄԻՏԱՍԻ ԱՆՎԱՆ ՊԵՏԱԿԱՆ ՔԱՌՅԱԿ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ «ԱԶԳԱՅԻՆ» ԿԱՐԳԱՎԻՃԱԿ ՇՆՈՐՀԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ԵՎ «ՀԱՅԱՍՏԱՆԻ ՊԵՏԱԿԱՆ ՖԻԼՀԱՐՄՈՆԻԿ ՆՎԱԳԱԽՈՒՄԲ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ «ԱԶԳԱՅԻՆ» ԿԱՐԳԱՎԻՃԱԿ ՇՆՈՐՀԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԵՐԻ ՎԵՐԱԲԵՐՅԱԼ

1. «Կոմիտասի անվան պետական քառյակ» պետական ոչ առևտրային կազմակերպությանը  «ազգային» կարգավիճակ շնորհելու մասին»  ՀՀ կառավարության որոշման և «Հայաստանի պետական ֆիլհարմոնիկ նվագախումբ» պետական ոչ առևտրային կազմակերպությանը  «ազգային» կարգավիճակ շնորհելու մասին» ՀՀ կառավարության որոշման նախագծերի վերաբերյալ ներկայացված դիտողությունների և առաջարկությունների ամփաթերթերում ՀՀ ֆինանսների նախարարության  կողմից արվել է հետևյալ դիտողությանը. «Մշակութային օրենսդրության հիմունքների մասին» Հայաստանի Հանրապետության օրենքի (այսուհետ` Օրենք) 26.1 հոդվածի 1-ին կետի համաձայն` «Մշակութային առանձին կազմակերպությունների` թատերական, երաժշտական, պարարվեստի, ֆիլմարվեստի, թանգարանային, գրադարա-նային և արխիվային, որոնք համապետական և համազգային նշանակության բացառիկ գործունեություն են իրականաց-նում, կարող է շնորհվել «ազգային» կարգավիճակ:»
Օրենքի նույն հոդվածի 3-րդ կետի համաձայն` «ազգային» կարգավիճակ» կարող է շնորհվել մշակութային գործունեության տվյալ ոլորտը և տեսակը ներկայացնող միայն մեկ կազմակերպության:»
Հիմք ընդունելով վերո-հիշյալը, և, նկատի ունենալով, որ Հայաստանի Հանրապետության կառավարության 2012 թվականի նոյեմբերի 15-ի N 1437-Ա  որոշմամբ «Հայաստանի պետա-կան ակադեմիական երգչա-խումբ» պետական ոչ առևտրային կազմակերպությանը շնորհվել է «ազգային» կարգավիճակ, լրացուցիչ հիմնավորման կարիք ունի երաժշտարվեստի ոլորտում ևս երկու կազմակերպությանը «ազգային»  կարգավիճակ շնորհելու առաջարկությունը։
Դիտողությունը ՀՀ մշակույթի նախարարության կողմից չի ընդունվել հետևյալ հիմնավորմամբ. նշված  կազմակերպություններն ունեն տարբեր ասպարեզներ ներկայացնող ժանրեր, օրինակ` 
1. Հայաստանի պետական ֆիլհարմոնիկ նվագախումբը պատկանում է երաժշտաթատերական ժանրին, որը ենթադրում է մեներգիչների մեծ խմբի, երգչախմբի, պարախմբի և նրանց ընկերակցող սիմֆոնիկ նվագախմբի սերտ համագործակցությունը օպերային թատրոնի շենքում, որն ունի իր առանձնահատուկ կառուցվածքը:
Սիմֆոնիկ նվագախումբը կատարում է սիմֆոնիաներ, սիմֆոնիկ սյուիտներ, նախերգանքներ և նվագակցում է մենակատարներին՝ համերգների  ընթացքում: 
2. Կոմիտասի անվան պետական քառյակը լարային կվարտետ է, որն իրականացնում է գործիքային երաժշտություն, կամերային երաժշտության ժանրում՝ կատարողական ոչ մեծ կազմերի կատարմամբ (երկու, երեք, չորս և ավելի կատարող ընդգրկող ոչ մեծ կոլեկտիվների կատարմամբ):
 Այս հիմնական տեսակների սահմանազատումը թույլ է տալիս նշել յուրաքանչյուրի ինքնուրույնությունը և անկրկնելիությունը:

